
Shri Lakshminrisimharatrika

શ્રીલક્ષ્મીનૃસિંહારાત્રિકા 

(૧)
સ્તમ્ભઃ કડકડશદ્ધૈઃ સુરકુલભય ભીતં
પુલકિત વિહ્વલ માનસ બ્રહ્માદિક જાતમ્ ।
ભૂધર કમ્પિત શિખરં ગુરગુર શબ્દયુતમ્ ।
સાગર સરિતા ઉદકં સમયે સન્તપ્તમ્॥
જયદેવ જયદેવ લક્ષ્મીનરસિંહં 
ભવનગ નાશન વજ્રં સુખદાયક દેવમ્॥ ધ્રુ.॥
કાઞ્ચનમણિ ભૂષં રણશોભિત દેહં
કણ્ઠેશોભિત શુભ્રં અતિસુન્દર હારમ્ ।
જગદ્વને મણ્ડિત સ્વચ્છં ચપલા ઇવ વસ્ત્રં
દશનખછિદ્યં સ્થૂલં દુર્ધર અરિઉદરમ્॥ ૨॥ ધ્રુ.॥
પ્રહ્લાદોત્તમ ભક્તઃ સ્પર્શિત   દ્વે ચરણે
નાનાગીતૈર્વાદ્યૈઃ સ્તુતદેવસ્તવનમ્ ।
સાગરતનુજા સહિતં યસ્યાતિ શ્રીવદનં
ખદ્યાક્ષર સુતવરદં નિત્યમહોરાત્રમ્॥ ૩॥ ધ્રુ.॥
(૨)
કડકડકડશબ્દૈ સ્ફાટિતમિવ સ્તમ્ભં
ચઞ્ચલચપલોદ્ભવ ગડગડ ઘોષનભમ્ ।
ભડભડ પ્રચણ્ડમારુત સરિતાબ્ધિસ્તબ્ધં
સ્વર્ગે વિબુધપ્રેરિત તેજોમય અભ્રમ્॥
જયદેવ જયદેવ શ્રી લક્ષ્મીનરસિંહં 
ભવભયહારકનામં અમરાધિપદેવમ્॥ ધ્રુ.॥
સ્તમ્ભોભ્દવાવતારં પ્રકટિતહરિવદનં

જિહ્વારક્તા લબથબ શશિરિવ રદનમ્ ।
અકુલિતકેશં થરથર ક્રોધાયુતનયનં
નરહરિરૂપં ઉગ્રં કમ્પિતત્રૈલોક્યમ્॥ ૨॥ ધ્રુ.॥
કણ્ઠે રત્નવિભૂષિતમૌક્તિક બહુહારં
મિત્રોદયસમકુણ્ડલકાઞ્ચનમિવદેહમ્ ।
કરધૃતશઙ્ખં ચક્રં તેજોમયસારં
ફણીન્દ્રમુકુટે છાયાદૃઢછત્રાકારમ્॥ ૩॥ ધ્રુ.॥
કટિશોભિતપીતમ્પીતામ્બરવસ્ત્રં
વજ્રનખાદશનાતિ તીક્ષ્ણાઃ એવમ્ ।
હિરણ્યકશિપોદરછેદિતાતિરોષં
ભક્તાગ્રજપદવન્દિતમાનસસન્તોષમ્॥ ૪॥ ધૃ॥
બ્રહ્માદિકસુરસ્તવિતં નાનાધ્વનિવાદ્યં
પ્રસન્નવદનં દેવં શ્રીલક્ષ્મીસહિતમ્ ।
દર્શનમાત્રે નાશિતકૃતાઘસમુદાયં
વિઠ્ઠલ તનયં પાલય કુલસ્વામિન્સદય॥ ૫॥ ધ્રુ.॥
પ્રહ્લાદં નિજદાસં કૃતવહ્નિગ્રાસં
(૩)
વિષગિરિપતનક્લેશં અચલિતપદભાસમ્ ।
જ્ઞાત્વા ભક્તક્લેશં અતીવ ક્રોધયુતં
સ્તમ્ભે ચકાર વાસં ભયદાહાહાસમ્॥ ૧॥
જયદેવ જયદેવ જય શ્રી નરસિંહા   ।
મમહતકાનનષડ્વારણસિંહા   ।
યસ્મિન્ગર્જતિ ચણ્ડં સકલં બ્રહ્માણ્ડમ્ ।
બ્રહ્મા કલયતિ ખણ્ડં પતિતં કરિગણ્ડમ્ ।
આખણ્ડલકોદણ્ડં ગલિતં શશિખણ્ડં
રવિમણ્ડલસત્કુણ્ડં કુણ્ડલભૂખણ્ડમ્॥ ૨॥ ધ્રુ.॥
યત્કોપાનલદહનં સઞ્ચારિતગગનં
હિરણ્યકશિપુ સ્વાઙ્કે કારિતવરશયનમ્ ।
દદાર વક્ષઃ સદનં કરજૈઃ સુરકદનં
તદ્રક્તાઙ્કિતવદનં ધ્યાયે હરિવદનમ્॥ ૩॥

જયદેવ જયદેવ ....॥ ધ્રુ.॥
(૪)
સ્તમ્ભસ્ફોટિતપ્રકટિતવિકટાકૃતિઘટનં
ચમ્પાજ્ઝમ્પિતગર્જિતપ્રલયામ્બુદરવણમ્   ।
દંષ્ટ્રાઙ્કુરલલજિહ્વાજ્વલનોજ્વલનયનં 
અદ્ભુતતમમહમીડે કણ્ઠીરવવદનમ્॥ ૧॥
જયદેવ જયદેવ જય કમલાજાને ।
ત્વામેવાખિલશરણં કરુણાલય જાને॥ ધ્રુ.॥
અ કિમિચિત્રાસદં વા લિઙ્ગિત  પુરહરણમ્ ।
ચલ જલજોછલદં અધિપતિબલિહરણમ્ ।
ચિકૃતિસઙ્કોચિત  શ્રી દિગ્ગજગજવરણં
સિંહધ્વનિના   અગ્રે આન્દોલિતભવનમ્॥ ૨॥ ધ્રુ.॥
છત્રિતફણિપતિમિન્દુભમર્કમહઃપિણ્ડં
ચક્રપિનાકવરાભયમણ્ડિતભુજદણ્ડમ્ ।
ત્રયક્ષમલાક્ષચરિત્રં ચિત્રાકૃતિચણ્ડમ્ ॥ ૩॥ ધ્રુ.॥
ભક્તાન્તરભવલોકિતસગુણોદરદારં
શમ્ભોત્તર ખરનખરૈરસરોદર દારમ્ ।
ભક્તઃ ભ્રાતત્તયા તત્ પૂરિત કૃત હારં
પ્રહ્લાદપ્રિય મીડે કૃતદનુદોદ્ધારમ્॥ ૪॥ ધ્રુ.॥
લક્ષ્મીવરગુણપાવન પાવનગુણસિન્ધો ।
ખિર્ડામાણિકમાનસસુખકરબન્ધો ।
દેહિસદામ્બુદવર્ષં ભવતિભવબન્ધો
બદ્ધાઞ્જલિરિતિ નાથં નાથ દયાસિન્ધો॥ ૫॥ ધ્રુ.॥
(૫)
ત્રાતું દિતિજત્રસ્તં ત્રિભુવનમસહાયમ્ ।
ધૃતવાનસિ પરમાભ્દુત કણ્ઠીરવકાયમ્॥
ધ્યાત્વા મનુજો ભક્ત્યા ત્વાં પ્રાતઃ સાયમ્ ।
હિત્વોઘૌઘં લભતે સ્થાનં નિરપાયમ્॥ ૧॥
જયદેવ જયદેવ જય ભગવન્ નૃહરે પરમાત્મન્ નૃહરે ।

નિત્યં વાસં કલ્પય મચ્ચેતઃ કુહરે॥ જયદેવ જયદેવ॥ ધ્રુ.॥
કુરુતેઽનન્યમના યદિ તવ ચરણસ્મરણમ્ ।
તીર્ત્વા વિપદં ધત્તેઽન્તક મૂર્ધનિચરણમ્॥
બાલ્યાત્પ્રભૃતિગતો યસ્ત્વાં ભગવન્ શરણમ્ ।
સોઽસુખંશવિભૂષણ મત્રોદાહરણમ્॥ ૨॥
સર્વાન્તર્યામ્યહમિતિ બોધયિતું સ્તમ્ભમ્ ।
ભિત્વાઽઽવિરભૂત્ બિભ્રત્ ગુરુતરસંરમ્ભમ્॥
દારિત દનુજોરસ્કં લાલિત તડ્ડિમ્ભમ્॥
કસ્ત્વાં સ્તોતુમલં જિતવેદવચોદમ્ભમ્॥ ૩॥
દૃષ્ટા રૂપં ઘોરં વ્યથિતાખિલલોકમ્ ।
તુષ્ટાવામરનિકરો વિરચિતસુશ્લોકમ્॥
નતિમાત્રેણ રૂપં તેઽશમયદ્રિપુતોકમ્ ।
રૂપં તત્તિષ્ઠતુમે હૃદિસદાઽઽલોકમ્॥ ૪॥
(કૈ. મ. મ. કેશવ ગોપાલ તાહ્મનકૃત)

ઇતિ શ્રીલક્ષ્મીનૃસિંહારાત્રિકા   સમ્પૂર્ણા ।
Proofread by Manoj Kumar Barman

Shri Lakshminrisimharatrika

pdf was typeset on August 11, 2025

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

